
					ఈ పుట ఆమోదించబడ్డది
సీ. అత్తమామలు గన్న నాఱడిపుత్తురు

బావ పరీక్షింప నేవగించు

మఱఁదులు గాంచినఁ గఱకఱి నెంతురు

వదినె లెఱింగిన వాసి చెడును

బంధువుల్ గనినచోఁ బరఁగ నిందింతురు

తోడికోడలు చూడ నాడికొనును

బతి కనుఁగొన్నచోఁ బ్రాణహాని యొనర్చు

వాడవా రెఱిఁగిన వన్నె దఱుఁగు

తే. నరయ నిదిగాక యన్నిఁట నాఁడుపుట్టు

పుట్టఁ బాపంబు, పుట్టినఁ బుట్టినింటి

కేని మఱి చొచ్చినింటికేన్ గీర్తిఘనతఁ

దేక, యపకీర్తిఁ దెత్తురే? తెఱవ లెచట.



క. అగుఁ బ్రాణహాని యపసిరి

యగణిత మగు మానభంగ మహహా! తెలిసెన్

దెగువయె యింద్రపదవి యనఁ

దగు బుద్ధి జనియింపఁబోలుఁ దరుణీ! నీకున్.



సీ. పంక్తికంఠుని మోహ పరితాప మెంచెనే

భువనమాత జగత్ప్రపూత సీత

యల పుళిందునిఁ బొంద నాసక్తిఁ జెందెనే

ప్రియ హితామితనయ భీమతనయ

నహుషుని విరహంపుఁ దహదహల్ సూచెనే

సాంద్రసద్గుణచర్య యింద్రుభార్య

మఱి సింహబలుని పెన్మాయలఁ జిక్కెనే

యాఱడి పనిఁబూని యాజ్ఞసేని

తే. మునుపటి పతివ్రతలు మహామూర్ఖచిత్తు

లైన దుర్జను లతిఘోరసూనసాయ

		 ఈ పేజీలో చివరి మార్పు 5 జూన్ 2020న 02:03కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







